
GOVERNMENT OF GREENLAND 

Jess Svane, Inatsisartunut ilaasortaq 

Akissut - § 37 naapertorlugu apeqqut 065-2021 Naalakkersuisut 
aningaasaqarnermut politikiat iI.iI. pillugit 

Inatsisartut suleriaasianni § 37 naapertorlugu Naalakkersuisut aningaasaqarnermut 
politikiat il.il. pillugu arlalinnik apeqquteqarputitutit. Taakku uannut 
akineqartussanngorlugit innersuunneqarput. 

Aallarniutigalugu erseqqissaatigissavara kalaallisuuani apeqqutit arfineq 
pingasuummata, qallunaatuuanilu qulingiluaallutik. Apeqqut nr. 4 kalaallisuuani 
ilanngunneqarsimanngilaq, apeqqutilli akissutinni ilanngunneqarnissaa toqqarsimavara. 

1. Naalakkersuisut akisussaassusilimmik, aningaasaqarnermut 
siunnersuisooqatigiit innersuussutaat malillugit aningaasanut inatsisissatut 
siunnersuummik sinneqartoortumik saqqummiussinissartik siunnerfigaat? 

Akissut: 
Naalakkersuisooqatig iinnissamik isumaqatigiissummi "Nammaqatigiinneq, 
Patajaassuseq, Siuariartorneq" ersarissumik atuarneqarsinnaasutut, sutigut tamatigut 
piujuartitsilluni politikeqarnissamik kissaateqarneq Naalakkersuisut toqqammavigaat. 
Tamanna soorunami aningaasaqarnikkut politikip akisussaassuseqartuunissaanik 
malitseqarpoq. 

Naalakkersuisut aningaasaqarnikkut politikertik aningaasanut inatsisissamut 
siunnersuut, ingerlatsineq pillugu nalunaarusiaq assigisaallu aqqutigalugit 
saqqummiuttarpaat. Aningaasanut inatsisissamut siunnersuutissaq taamaalilluni 
Naalakkersuisut politikikkut aningaasaqarnikkuflu tufleriiaarinerannik ersersitsisuussaaq. 

2. Nunatta karsiata isertitaqarnerunissaa anguniarlugu Naalakkersuisut sunik 
siunnerfeqarpat? 

Akissut: 
Apeqqut 1-imut akissut innersuussutigineqarpoq. 

3. Nunatsinni isertitatigut naligiinnerunissaq anguniarlugu Naalakkersuisut 
inuttut akileraarut qanoq pilersaaruteqarpat? Naalakkersuisut inuttut 
akileraarutip qaffannissaanik pilersaaruteqarpat? 

Akissut: 
Apeqqut 1-imut akissut innersuussutigineqarpoq. 

4. Naalakkersuisut inunnut akileraarutit qaffalersaarpaat? 

Akissut: 
Naalakkersuisut maanna inunnut akileraarutit nalinginnaasut qaffannissaannut 
pilersaaruteqanngillat. Tamatuma saniatigut apeqqut 1-imut akissut 
innersuussutigineqarpoq. 

5. Naalakkersuisut aningaasarsiornikkut akisussaassusilimmik, pisuussutit 
uumaatsut piumaneqaqisut inuiaqatigiinnut iluaqutaanissaat angujumallugu, 
pilersaarullu ingerlassinnaaqqullugu arlaannaanulluunniit 
attuumassuteqanngittunik immikkullu ilisimasalinnik nalilersuisimanertuut 
kiisalu aatsitassarsiornermut inatsisip iluani, Greenland Mineralsimik 
oqaloqatiginissaanut pilersaaruteqarpat? 

Akissut: 
Apeqqutip uuma akineqarnissaanut Ineqarnermut, Attaveqaqatigiinnermut, 
Aatsitassanut Naligiissitaanermullu Naalakkersuisumit ilassutissamik pissarsisoqarpoq: 
"Naalakkersuisut innuttaasunut aningaasaqarnikkut akisussaassuseqartumik soorunami 
ingerlatsipput. 

Greenland Minera/sip Kuannersuarni suliniutaanut atati/lugu, taanna Aatsitassanut 
inatsit kiisalu ingerlatseqatigiiffimmut immikkut atugassarititaasut naapertor/ugit 
suliarineqassaaq. Naalakkersuisut inatsisit atuuttut naapertorlugit sulipput, 
misissuinissamullu akuersissummi atugassarititaasut malilfugit sulipput. Peqatigisaanik 
Naalakkersuisut inatsisip misissuinissamullu akuersissutip sinaakkutaanni uranimik 
piiaanissap - aamma Kuannersuarni suliniummut - pinngitsoortinnissaanut sunik 
periarfissaqarnera nalilersuleruttorpaat. " 

6. Naalakkersuisut sooq inuiaqatigiit ernumassutaat aallaaviginianngilaat 
tusarniaanermi oqaatigineqartut, tassa uran atorniarneqanngimmat kiisalu 
avatagiisinut innarlitsaaliuinerup sakkortusarnissaanut? 

Akissut: 
Apeqqutip uuma akineqarnissaanut Ineqarnermut, Attaveqaqatigiinnermut, 
Aatsitassanut Naligiissitaanermullu Naalakkersuisumit ilassutissamik pissarsisoqarpoq: 
"Greeland Minera/sip qalluinissamut qinnuteqaataanut atatillugu tamanut ammasumik 
tusarniaanerup inaarsarneqarnissaa naammassineqarnissaalu Naalakkersuisut 
peqataaffigissavaat. 

Taamaammat Naalakkersuisut tusarniaanermut piffissaliussap sivitsorneqarnissaa 
aalajangerpaat, taamaalilluni taanna 13. september 2021-p tungaanut 
ingerlasussanngorlugu, tusarniaallunilu ataatsimiititsinerit sapaatit akunnerisa 34-anni 
aamma/imaluunniit 35-anni ingerlanneqartussatut pilersaarutigineqarput. 

Manna tikillugu tusarniaalluni ataatsimiititsinerit siorasaarinerit pissutiga/ugit po/itikerinit 
peqataaffigineqanngillat. Tamanna Naalakkersuisut aaqqikkusuppaat, aatsitassanummi 
inatsit naapertorlugu tusarniaalluni ataatsimiititsinerni politikerinik peqataatitaqarneq 
pingaaruteqartorujussuartut isigineqarmat. 

Taamaammat Naa/akkersuisut attuumassuteqartut nammineer/utik tusamiaal/uni 
ataatsimiititsinemut peqataanissamut innuttaasunillu apeqqutinik pingaarutilinnik, 
Green/and Minera/sip avatangiisinut sunniutinik (VVM-mik nassuiaat) na/iliinermut 
inuiaqatigiinnilu piujuartitsinermik (VSB-mik nassuiaat) naliliinermut atatillugu qaqitaanik 
toqqaannartumik oqa/oqateqarsinnaaneq periarfissinniar/ugu piffissap tusamiaaffiusup 
sivitsomeqamissaa kissaatigineqarpoq. 

Siu/iani apeqqummut S-imut akissut ilanngul/ugu innersuussutigineqarpoq. " 

7. Naalakkersuisut nunatta aningasarsiornikkut namminiileriartornissaanik 
eqqarsaateqarneq qimakkiartulersimavaat, akerlianik nunanit assigiinngittuniik 
suliniaqatigiiffiit nunatsinni qanoq inuuneqarnissatsinnik 
aalajangersuisussanngorlugit? 

Akissut: 
Naamik. 

8. Naalakkersuisut, Narsarni immikkut ilisimasalinnik DCE-meersunik 
pinngortitaleriffimmeersunillu, innuttaasut suliniummut tunngatillugu 
apeqqutigisinnaasaat akissuteqarfigineqarsinnaaqqullugit, Naalagaaffimmi 
oqartussat peqatigalugit utaqqiisaagallartumik allaffeqartitsisinnaanertik 
eqqarsaatigisimanerlugu. 

Akissut: 
Apeqqutip uuma akineqarnissaanut Ineqarnermut, Attaveqaqatigiinnermut, 
Aatsitassanut Naligiissitaanermullu Naalakkersuisumit ilassutissamik pissarsisoqarpoq: 
"Naa/akkersuisut Narsarmi DGE-mit Pinngortita/eriffimmillu immikkut ilisimasa/innut 
al/affiugal/artussamik pilersitsinissamik pi/ersaaruteqanngil/at. /mmikkut ilisimasa/ik DGE 
Pinngortita/eriffil/u sinner/ugit innuttaasunut ataatsimiititsinissani peqataassasoq 
ilimagineqarpoq. Tusamiaanermi periutsit na/inginnaasut innuttaasut al/al/u 
isummaminnik, ilisimasaminnik suliniul/u pil/ugu apeqqutiminnik 
saqqummiussinissaannut qu/akkeerinnipput. Apeqqutit saqqummiunneqartul/u al/at 
sukumiisumik na/unaarsuinermi (hvidbogimi) inger/atseqatigiiffimmit su/iarineqar/utillu 
akineqassapput. DGE Pinngortita/eriffillu ilisimatuussutsikkut siunnersuisutut 
attuumassuteqanngitsutut inger/atseqatigiiffiup akissutaasa naammannerannik 
na/ileeqataassapput. 

Aatsitassanut oqartussat ukiuni king ul/em i inger/aavartumik VVM-imik nassuiaammik 
oqartussat su/iaqamerannik piffimmi innutfaasunik toqqaannartumik 
paasissutissiisarput, i/aatigut nunap immikkoortuani paasisitsiniaal/uni 
ataatsimiititsinertigut oqa/oqatigiil/uni/u ataatsimeeqatigiinnikkut, tassunga qanoq 
innuttaasut su/iami immikkut i/isimasalinnik DGE-meersunit 
Pinngortita/eriffimmeersunil/u attaveqamissaat i/anngul/ugu. 

Tamatuma saniatigut Green/and Minera/si su/iniutip kingunissai pillugit 
paasissutissiinissamut pisussaaffeqarput. " 

9. Naalakkersuisut, suliniutit nunatsinnut isaatitsissutissat aallartisartut allat 
nunattalu aningaasaqarneranut inuiaqatigiinnullu iluaqutaasussat unitsissallugit 

pilersaaruteqarpat? 

Akissut: 
Nunatsinni isertitaqaataasunik sulianik amerlanerusunik ingerlatsisoqalernissaa 
Naalakkersuisut kissaatigaat. Isertitaili taamaattut aamma iluanaarniaannarnermit 
allaanerusunik sammiveqartariaqarnerat, soorlu nunatta ataqatigiinneranik 
uumasoqassutsikkullu piujuartitsilluni toqqammaveqartariaqarnerat Naalakkersuisut 
pingaartippaat. 

Inussiarnersumik inuulluaqqusillunga 

o\~c.w 
Asii Chemnitz Narup 

